
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2002 ԹՎԱԿԱՆԻ ԴԵԿՏԵՄԲԵՐԻ 5-Ի ԹԻՎ 1936-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ



	1.ՀՀ ՖԻՆԱՆՍՆԵՐԻ ՆԱԽԱՐԱՐՈՒԹՅՈՒՆ
	2021-07-15

	
	01/8-3/11336-2021

	Առաջարկություններ և դիտողություններ չկան:
	Ընդունվել է

	2. ՎԱՐՉԱՊԵՏԻ ԱՇԽԱՏԱԿԱԶՄԻ ՏԵՍՉԱԿԱՆ ՄԱՐՄԻՆՆԵՐԻ ԱՇԽԱՏԱՆՔՆԵՐԻ ՀԱՄԱԿԱՐԳՄԱՆ ԳՐԱՍԵՆՅԱԿ
	2021-07-27

	
	48/51.1/25181-2021

	Առաջարկություններ և դիտողություններ չկան:
	Ընդունվել է

	3. ԱՐԴԱՐԱԴԱՏՈՒԹՅԱՆ ՆԱԽԱՐԱՐՈՒԹՅՈՒՆ
	2021-08-11

	
	//24459-2021

	1) Նախագծի վերնագրից անհրաժեշտ է հանել «ԼՐԱՑՈՒՄՆԵՐ ԵՎ» բառերը՝ նկատի ունենալով այն հանգամանքը, որ Նախագծով նախատեսվում են միայն փոփոխություններ
	Ընդունվել է

	2) Նախագծով առաջարկվում է Հայաստանի Հանրապետության կառավարության 2002 թվականի դեկտեմբերի 5-ի թիվ 1936-Ն որոշման (այսուհետ՝ Որոշում) մեջ կատարել փոփոխություններ և լրացումներ, որով նախատեսվում է վերանայել և արդիականացնել բժշկական օգնության և սպասարկման մի շարք տեսակների համար անհրաժեշտ սարքավորումներին և գործիքներին, ինչպես նաև կադրային հագեցվածությանը  ներկայացվող պահանջները: Մասնավորապես, Նախագծի 1-ին կետի 1-ին ենթակետի «ա.» պարբերությամբ առաջարկվում է Որոշմամբ հաստատված հավելված 1-ի 1.3.3-րդ կետի «ԲԺՇԿԻ ԿԱԲԻՆԵՏ ՍԱՐՔԱՎՈՐՈՒՄՆԵՐ ԵՎ ԲԺՇԿԱԿԱՆ ԳՈՐԾԻՔՆԵՐ» բաժինը շարադրել հետևյալ խմբագրությամբ. «ԲԺՇԿԻ ԿԱԲԻՆԵՏ ՍԱՐՔԱՎՈՐՈՒՄՆԵՐ ԵՎ ԲԺՇԿԱԿԱՆ ԳՈՐԾԻՔՆԵՐ
1. Աշխատանքային սեղան
2. Աթոռներ կամ բազմոցներ
3. Անհետաձգելի բուժօգնության պահարան
4. Հանդերձապահարան»:
Նախագծի 1-ին կետի 1-ին ենթակետի «բ.» պարբերությամբ առաջարկվում է 1.3.3-րդ կետի ԿԱԴՐԱՅԻՆ ՀԱԳԵՑՎԱԾՈՒԹՅՈՒՆ բաժնի 1-ին կետը շարադրել հետևյալ խմբագրությամբ` «1. Բժիշկ-հոգեթերապևտ` վերջին 5 տարվա ընթացքում համապատասխան վերապատրաստման կամ Հայաստանի Հանրապետության օրենքով սահմանված դեպքերում և ժամկետներում շարունակական մասնագիտական զարգացման հավաստագրի առկայությամբ»: «Նորմատիվ իրավական ակտերի մասին» ՀՀ օրենքի  6-րդ հոդվածի 5-րդ մասի համաձայն՝ փորձաքննության ներկայացվող նորմատիվ իրավական ակտին կցվող հիմնավորման մեջ շարադրվում են կարգավորման ենթակա ոլորտի կամ խնդրի սահմանումը, առկա իրավիճակը (եթե կիրառելի է), կարգավորման նպատակները, ակնկալվող արդյունքը, ակտի նորմատիվ բնույթի հիմնավորվածությունը: Այս առումով, Նախագծով ներկայացված առաջարկությունները  բավարար չափով չեն հիմնավորվում: Այսպես, Նախագծին կից ներկայացված հիմնավորման մեջ խոսվում է միայն Նախագծի ընդունման նպատակներից, սակայն որևէ կերպ չի հիմնավորվում այն հագնամանքը, թե բերված առաջարկները ինչպես կարող են նպաստել բարձրացված նպատակին հասնելուն: Կարծում ենք, Նախագծով առաջարկվող կարգավորումները լրացուցիչ հիմնավորման կարիք ունեն: Սույն դիտողությունը վերաբերում է նաև Նախագծի 1-ին կետի 1-ին ենթակետի մյուս առաջարկներին, ինչպես նաև Նախագծի 1-ին կետի 2-րդ ենթակետին:
	Ընդունվել է

	3) Նախագծի 1-ին կետի 1-ին ենթակետի «բ.» պարբերության մեջ «ԿԱԴՐԱՅԻՆ ՀԱԳԵՑՎԱԾՈՒԹՅՈՒՆԸ» բառերն անհրաժեշտ է փոխարինել «ԿԱԴՐԱՅԻՆ ՀԱԳԵՑՎԱԾՈՒԹՈՒՆ»  բառերով՝ նկատի ունենալով Որոշմամբ հաստատված հավելված 1-ի 1.3.3-րդ կետի դրույթները: Սույն դիտողությունը վերաբերում է նաև Նախագծի 1-ին կետի 1-ին ենթակետի «գ.» և «ե.» պարբերություններին:
	Ընդունվել է

	4) Նախագծի 1-ին կետի 1-ին ենթակետի «բ.» և «ե.» պարբերություններում  անհրաժեշտ է որոշակիացնել, թե կոնկրետ որ օրենսդրական ակտով են սահմանվելու շարունակական մասնագիտական զարգացման հավաստագրի առկայության դեպքերը և ժամկետերը: Սույն դիտողությունը վերաբերում է նաև Նախագծի 1-ին կետի 2-րդ ենթակետի «ԿԱԴՐԱՅԻՆ ՀԱԳԵՑՎԱԾՈՒԹՅՈՒՆ» հատվածներին:
	Ընդունվել է

	5) Նախագծի 2-րդ կետում «պաշտոնական հրապարակման օրվան հաջորդող օրը» բառերը անհրաժեշտ է փոխարինել  «պաշտոնական հրապարակմանը հաջորդող օրվանից»  բառերով՝ նկատի ունենալով «Նորմատիվ իրավական ակտերի մասին» ՀՀ օրենքի 23-րդ հոդվածի 1-ին մասի պահանջը, համաձայն որի՝ նորմատիվ իրավական ակտերն ուժի մեջ են մտնում դրանցում սահմանված ժամկետներում, սակայն ոչ շուտ, քան դրանց պաշտոնական հրապարակմանը հաջորդող օրվանից, բացառությամբ այն դեպքերի, երբ օրենքով սահմանված է, որ տվյալ նորմատիվ իրավական ակտն ուժի մեջ է մտնում հրապարակվելուց հետո՝ անմիջապես:
	Ընդունվել է

	6) Որոշման նախաբանում հղում է կատարվում «Լիցենզավորման մասին» ՀՀ օրենքի (այսուհետ՝ Օրենք) 12-րդ, 13-րդ և 15-րդ հոդվածներին՝ որպես լիազորող նորմերի: Օրենքի 12-րդ հոդվածի 1-ին մասի համաձայն՝ լիցենզավորման ենթակա գործունեության տեսակների իրականացման ժամանակ լիցենզավորված անձինք պարտավոր են պահպանել իրավական ակտերով, այդ թվում՝ նաև լիցենզավորման կարգերով և միջազգային անվտանգության ապահովման ուղղությամբ Հայաստանի Հանրապետության ստանձնած միջազգային պարտավորություններով տվյալ գործունեության իրականացման համար նախատեսված պարտադիր պահանջները կամ պայմանները: Օրենքի 13-րդ հոդվածի 1-ին մասը սահմանում է, որ լիցենզավորման ենթակա գործունեության այն տեսակների համար, որոնց իրականացումը պահանջում է մասնագիտական գիտելիքներ, Հայաստանի Հանրապետության օրենսդրությամբ, ինչպես նաև լիցենզավորման կարգերով կարող են սահմանվել մասնագիտական որակավորման պահանջներ: Նույն օրենքի 15-րդ հոդվածի 1-ին մասի համաձայն՝ եթե լիցենզավորման ենթակա գործունեության առանձին տեսակների իրականացման համար պահանջվում է հատուկ տեխնիկական պայմանների առկայություն, ապա լիցենզավորման ենթակա նման գործունեությամբ զբաղվելու համար կարող են սահմանվել կոնկրետ տեխնիկական պահանջներ և պայմաններ: ՀՀ Սահմանադրության 6-րդ հոդվածի 2-րդ մասի համաձայն՝ Սահմանադրության և օրենքների հիման վրա և դրանց իրականացումն ապահովելու նպատակով Սահմանադրությամբ նախատեսված մարմինները կարող են օրենքով լիազորվել ընդունելու ենթաօրենսդրական նորմատիվ իրավական ակտեր: Լիազորող նորմերը պետք է համապատասխանեն իրավական որոշակիության սկզբունքին: «Նորմատիվ իրավական ակտերի մասին» ՀՀ օրենքի 13-րդ հոդվածի 1-ին մասի համաձայն՝ ենթաօրենսդրական նորմատիվ իրավական ակտը ունենում է նախաբան, որում նշվում է օրենսդրական իրավական ակտի հոդվածը կամ մասը, որը ներառում է Սահմանադրության 6-րդ հոդվածի 2-րդ մասով սահմանված լիազորող նորմեր: Վերը նշված իրավական նորմերի  բովանդակությունից պարզ է դառնում, որ լիազորող նորմերը պետք է լինեն որոշակի, այսինքն՝ Սահմանադրությամբ նախատեսված մարմինների՝ համապատասխան ենթաօրենսդրական նորմատիվ իրավական ակտերի ընդունման լիազորությունը, պետք է հստակ սահմանված լինի Սահմանադրությամբ կամ օրենքներով, ինչը «Լիցենզավորման մասին» ՀՀ օրենքի վերը նշված հոդվածներում բացակայում է: Հետևապես, գտնում ենք, որ անհրաժեշտ է Որոշման նախաբանը վերանայել՝ հստակ նշելով այն իրավական հիմքը, որի հիման վրա և որի իրականացումն ապահովելու նպատակով   ՀՀ կառավարությունը լիազորվել է ընդունելու  2002 թվականի դեկտեմբերի 5-ի N 1936- Ն որոշումը:
	Չի ընդունվել 
Հայաստանի Հանրապետության կառավարության 2002 թվականի դեկտեմբերի 5-ի թիվ 1936-Ն որոշման մեջ սույն նախաբանի հիման վրա շարունակաբար կատարվել են փոփոխություններ և լրացումներ:

	7) Նախագծի տեքստի վերջնամասում նշված «ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՎԱՐՉԱՊԵՏԻ ՊԱՇՏՈՆԱԿԱՏԱՐ» բառերն անհարժեշտ է փոխարինել «ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՎԱՐՉԱՊԵՏ» բառերով:
	Ընդունվել է

